
   Низами мавзолейĕ умĕнче

   Юхма Мишши | Куçару

   Кунта ĕмĕрсем ыр ятпа пурăнаççĕ.

Аваллăх упрать мĕн пулса иртнине.

Кунта юрăçсем ача евĕр туяççĕ,

Кунта Низами пехиллет вĕсене.



Кунта ĕмĕтсем тӳпене çĕкленеççĕ,

Çут çăлтăр пулса çутатаç çынсене.

Кунта сăмахсем кайăк евĕр вĕçеççĕ,

Çунат та хушаççĕ çыравçăсене.



Чĕрем кайăк пек халь тапать питĕ хăвăрт,

Аваллăх кунта яланах хăнара.

Кунта кам пулман — килсе курăр та хăвăр

Аваллăхпала туслă пулăр вара.

  